
HATA PANGARADEON DI MINGGU 
“Shalom..! Horas..! 
Andorang so tamulai marhadaulaton marsaor dohot Debata, tapangke 
ma tingki sangombas martangiang di bagasan rohanta be.  
Martangiang ma hita…” 
(Dung didok Paragenda Amen.., diuduti ma marhadaulaton.) 
 
1. MARENDE BE. No. 112: 1 – 3 “HALELUYA TAPUJI MA” BL.206 

Haleluya, Tapuji ma Amanta Tuhan Debata, 
Dibaen denggan basaNa. Sai tong girgir ma hita be, 
Pasangap Debatanta i, dibaen asi rohaNa 
Sangap, sangap, Hagogoon, Hatoguon, hapistaran,  
Di Amanta na di ginjang 
 
Haleluya di Jesus i, talehon hasangapon i, 
Nang pe pujipujian. Dilehon do mudarNa i 
Mamuri hita sasude, parade hatigoran. 
Denggan, denggan parsaoranta tu Tuhanta, badiaNa 
Songgop do tu huriaNa 

[Jongjong] 
Haleluya di Tondi i Na sangap, na badia i, 
Tadok mauliate. Aut unang saor Ibana tu 
Rohanta na so dung togu luhutna do mandate. 
Tua, tua ma jambarta bahenonNa salelengna 
Di adopan ni Debata. 
 

2. VOTUM–INTROITUS–TANGIANG (A.XIV.B – D.XII.35) 
 

3. MARENDE BE. No. 110: 1 + 4 “HALELUYA! PINUJI MA” BL.98 
Haleluya Pinuji ma na sasadasa Debata, 
Sitompa saluhutna, ai asi ni rohaNa i 
GogoNa pe tongamNa i, ingkon endehononta. 
 
Haleluya! Di Ama i di Anak dohot Tondi i. 
Pujipujiannami di Ho ma hasangapon i 
Ro di hamuliaon i dilehon rohanami. 

4. PATIK :  I dohot Lapatanna 
Tatangihon ma Patik ni Debata di Minggu sadari on i ma sian Patik I 
dohot Lapatanna. 
Patik Parjolo 
Ahu do Jahowa Debatam, ninna Debatanta. Ndang jadi marangkup Ahu 
bahenonmu Debatam. 
Dia do lapatan ni i? 
On do:  Ingkon umbiar rohanta jala humolong jala umpos mida 

Debata asa mida nasa na adong. 
I do sahatna. Antong, rap mangido gogo ma hita sian Tuhan Debata! 
P+ R :  Ale Tuhan Debata! Sai pargogoi ma hami mangulahon na 

hombar tu PatikMi. Amen. 
 

5. MARENDE BE. No. 174: 1 – 2 “TOROP DOPE” BL.184 
Torop do pe na siat i, di hasampuran rea 
I pe hamu pardosa i, sai olo ma porsea 
Ai Debata manjou hamu, tu hasonangan situtu 
Hamu, hamu dijou Debatamu. 

[Jongjong] 
Tama longang roham ale, umbege pangontangNa 
Antong sai unang jua be, tangihon pamioNa 
Ai Debata mamio ho, dibahen i sai ro ma ho 
Sai ro, sai ro, tu surgo ma ho ro. 
 

6. TANGIANG MANOPOTI DOSA (B.5 – C.5) 
 
7. MARENDE BE. No. 750: 1 – 2 “TU TONDINGKON O JESUS” BL.750 

Tu tondingkon O Jesus, patolhas HataMi 
Asa sonang rohangku unang sai ganggu i. 
Rohangkinon dohot tondingkon naeng tumangihon Ho, 
Dison do au naposoMon rade tumangihon Ho. 
 
Parbadiai ma ahu jolma na ramun i, 
Pangke ma au Tuhanku manjou na lilu i. 
Rohangkinon dohot tondingkon naeng tumangihon Ho, 
Dison do au naposoMon rade tumangihon Ho. 

8. EPISTEL:   Jesaya 44: 1 – 8 (Responsoria) 
P :  Tatangihon ma Hata ni Debata Epistel di Minggu sadari on, 

na tarsurat di Jesaya 44: 1 – 8.  
  Alai anggo nuaeng, tangihon ma ale Jakkob, naposongKi 

dohot ho ale Israel naung Hupilliti? 
R : Songon on do hata ni Jahowa na tumompa jala na jumadihon 

ho, na mangurupi ho sian hatutubum: Unang ho mabiar ale 
Jakkob, naposongKi dohot ho ale bangso na tigor naung 
Hupilliti. 

P : Ai usehononHu ma aek tu jolma na mauas dohot angka 
sunge tu na mahiang. UsehononHu ma tutu TondingKu tu 
pinomparmu nuaeng, jala pasupasungKu tu pinomparmu 
sogot. 

R : Asa martumbur nasida di holangholang ni duhutduhut, songon 
arung di topi ni angka sunge. 

P :  Sadaon mandok: Jahowa nampuna ahu! Jala sadaan 
marpanggoarhon goar ni si Jakkob, jala na asing muse 
manurathon dohot tanganna: Jahowa do nampuna ahu, 
huhut mangasahon goar ni Israel. 

R : Songon on do hata ni Jahowa, raja ni Israel dohot sipalua ibana, 
Jahowa Zebaot: Ahu do parjolo jala Ahu do parpudi, jala ndang 
adong Debata dungkon ni Ahu. 

P : Jala tung ise ma tudoshon Ahu manjou, dipaboa ma i, jala 
dipajojor di Ahu, olat ni na Hupatindang bangso salelengle-
lengnai? Dohot angka na masa sogot dipaboa hian ma. 

R : Unang hamu tahuton, jala unang manonditnondit! Nda nunga 
sian nahinan Ahu patubegehon tu ho jala Hupaboa? Alai hamu 
do angka sitindangingKu: Ndang adong Debata dungkon ni Ahu, 
jala ndang haporusan na asing, ndang adong anggo na Huboto. 

P :  Ido sahatna. Martua do angka na tumangihon hata ni 
Debata jala na umpeopsa. 

R :   Amen. 
 
9. MARENDE BE No. 648: 1 – 2 “SANGAP DI DEBATA AMA” BL.648 

Sangap di Debata Ama, sangap di AnakNa i, 
Nang di Tondi Porbadia Debata na songkal i, 

Haleluya puji Tuhan salelenglelengna i. 
[Jongjong] 

Puji Raja siparholong Sipalua jolma i 
Na patauhon hita bongot tu harajaonNa i 
Haleluya puji Tuhan Raja na tarsilang i. 

 
10. MANGHATINDANGHON HAPORSEAON 

P : Tahatindanghonma haporseaonta i, songon na 
hinatindanghon ni donganta sahaporseaon di sandok 
portibi on.  

  Rap ma hita mandok! 
P+R : Ahu porsea di Debata Jahowa…… (Hundul] 
 

11. KOOR: 
12. TINGTING 
13. KOOR: 
14. MARENDE BE No. 719: 1... “HUBEGE SOARAM O JESUS” BL.719 

   (Papungu Pelean Ia dohot Ib) 
Hubege soaraM, O Jesus, hubege soaraM O Jesus 
Hubege soaraM O Jesus, na manjouhon “Ihuthon ma Au” 
Togu au Jesus Tuhanku, iringiring ma langkangku 
Patuduhon ma dalanMu, asa unang unang lilu au. 

     [instrument musik] 
Hupasahat ma diringku, hupasahat ma diringku, 
Hupasahat ma diringku mangihuthon Jesus Tuhanki. 
Togu au Jesus Tuhanku, iringiring ma langkangku 
Patuduhon ma dalanMu, asa unang unang lilu au. 

      [instrument musik] 
Pargogoi ma au Tuhanku, pargogoi ma au Tuhanku, 
Pargogoi ma au Tuhanku, lao mamorsan silang na tu au. 
Togu au Jesus Tuhanku, iringiring ma langkangku 
Patuduhon ma dalanMu, asa unang unang lilu au. 

      [instrument musik] 
 
15. JAMITA,     Mateus 28: 16 – 20 

16. MARENDE BE No. 504: 1... “DITOGU TUHAN JESUS AU” BL.344  
(Papungu Pelean II dihundulan, diuduti tu jolo pasahat Amplop) 

Ditogu Tuhan Jesus au, i do na mangapuli au. 
Diganup dalan nang tung maol, tanganna do tongtong huhaol, 
Ditogu-togu Jesus au, tanganna sai maniop au, 
Tongtong ma siseanNa au, paima boi tu surgo lao. 
     [instrument musik] 
Holom pe angka dalan i, di linggom hamatean i, 
Tiur pe angka ari i, tung guru do di Tuhanki, 
Ditogu-togu Jesus au, tanganna sai maniop au, 
Tongtong ma siseanNa au, paima boi tu surgo lao. 
     [instrument musik] 
Gomos ditiop tanganki, sotung na silap langkangki. 
Di nasa parsorionki, Ibana haporusanki. 
Ditogu-togu Jesus au, tanganna sai maniop au, 
Tongtong ma siseanNa au, paima boi tu surgo lao. 
     [instrument musik] 
Ditanda angka dalanki, diboto parmaraan nii, 
Tanganna i, na gogo i, manogu au tu surgo i. 
Ditogu-togu Jesus au, tanganna sai maniop au, 
Tongtong ma siseanNa au, paima boi tu surgo lao. 
     [instrument musik] 
 

11. PANUTUP  
TANGIANG PELEAN – ALE AMANAMI 
PASUPASU – AMEN AMEN AMEN 

 
 

PENDETA DAN PARHALADO HKBP KRAMAT JATI 
RESSORT KRAMAT JATI PASAHATHON : 

 
“Selamat Hari Minggu, 

Shalom” 


